
Na osnovu člana 6. Zakona o građevinskom zemljištu F BiH („Sl. novine F BiH“ broj:25/03 i 16/04 ), člana 363. stav 3. tačka 5. u vezi sa članom 346. Zakona o stvarnim pravima F BiH (“Službene novine Federacije BiH”, broj: 66/13 i 102/13), člana 4. Pravilnika o postupku javnog konkursa za raspolaganje nekretninama u vlasništvu Federacije Bosne i Hercegovine, kantona, općina i grada (“Službene novine Federacije BiH”, broj 17/14), Odluci o izmjeni i dopuni provedbenog urbanističkog plana za područje od Biskupove glavice, kneza Branimira i kralja Petra Krešimira IV do Partizanskog groblja (Rondo II) i člana 28. Statuta Grada Mostara („Gradski službeni glasnik Grada Mostara“ broj: 4/04) i Odluke o izmjeni statuta Grada Mostara ( „Službeni glasnik Grada Mostara“, broj: 8/09), Gradsko vijeće Grada Mostara na         redovnoj sjednici održanoj  dana _______.20--.godine,  d o n o s i   

O D L U K U
o prodaji zemljišta neposrednom pogodbom
 radi oblikovanja građevinske  parcele 
Član 1.
Ovom Odlukom odobrava se Karlu Džeba sinu Zdenka iz Mostara prodaja neposrednom pogodbom neizgrađenog građevinskog zemljišta u državnom vlasništvu radi oblikovanja građevinske parcele  u skladu sa Odlukom o izmjeni i dopuni provedbenog urbanističkog plana za područje od Biskupove glavice, kneza Branimira i kralja Petra Krešimira IV do Partizanskog groblja (Rondo II).

Član 2.
Predmet  prodaje je nekretnina označena kao: 
· k.č.464/12 nastala cijepanjem od k.č.464/1 upisana u zk.ul.broj:4132 k.o. Mostar, zemljišnoknjižno vlasništvo Društvena (Državna) svojina sa 1/1 dijela sa uknjiženim pravom trajnog korištenja i predaje u posjed u korist Narodnog odbora opštine Mostar (nova k.č.2394/2 nastala cijepanjem od k.č.2394 upisana u p.l. 1066 k.o. Mostar II, posjednika Skupština opštine Mostar sa 1/1 dijela).
Član 3.
Zemljište iz člana 2. ove Odluke kompletira se parceli označenoj kao  k.č.464/3 u naravi dvorište i zgrada put za glavicu, površine 278 m2 k.o. Mostar, zemljišnoknjižno vlasništvo Džeba Karla sina Zdenka sa 1/1 dijela (nova k.č.2390/1 u naravi kuća i zgrada, dvorište, površine 278 m2 upisana u p.l. 6367 k.o. Mostar II, posjednika Džeba Karla sina Zdenka sa 1/1 dijela) i činit će jednu građevinsku parcelu po navedenom planu.
Član 4.
Tržišna vrijednost nekretnine  utvrđena je na osnovu procjene vrijednosti zemljišta od strane ovlaštenog sudskog vještaka  Mirjane Bilić iz Mostara u iznosu od 123,50 KM/m2 što ukupno iznosi 27.787,50 KM.
Član 5.
Kupac je dužan u roku od 15 (petnaest) dana od dana zaključenja ugovora o kupoprodaji uplatiti cjelokupan iznos kupoprodajne cijene na račun Grada Mostara broj: 5550000020192217 kod NOVA BANKA AD Banja Luka, Filijala Mostar – vrsta prihoda 722 431, šifra 180.

Predaja nekretnine u posjed kupcu izvršiti će se nakon isplate cjelokupnog iznosa kupoprodajne cijene. 

Ukoliko kupac ne plati ugovorenu kupoprodajnu cijenu u navedenom roku smatrat će se da je jednostrano raskinuo kupoprodajni ugovor.

Član 6.

Troškove notarske obrade ugovora o kupoprodaji, administrativne takse za provođenje i uknjižbu, poreza na promet nekretnina, te sve druge troškove koji se odnose na postupak kupoprodaje snosi kupac.

Član 7.

Ovlašćuje se Gradonačelnik Grada Mostara da u ime Grada Mostara, kao prodavateljem, na osnovu ove Odluke i pribavljenog mišljenja Javnog pravobranilaštva Grada Mostara, zaključi ugovor o kupoprodaji nekretnina označenih u članku 2. ove Odluke sa  Džeba Karlom sinom Zdenka iz Mostara kao kupcem.
Član 8.

Za provođenje ove Odluke zadužuje se Gradonačelnik Grada Mostara, Stručna služba Gradskog vijeća, Služba za nekretnine i Služba za katastar Grada Mostara.
Član 9.

Ova Odluka stupa na snagu danom donošenja i objavit će se u “Službenom glasniku Grada Mostara”.
Broj: ___________________/20--                                          PREDSJEDNIK
Mostar; _________20--.godina                                         GRADSKOG VIJEĆA
                                                                                               ---------------------------

Veza: spis UPI -05/2-27-79/20                                                
O b r a z l o ž e nj  e

Pravni osnov za donošenje ove Odluke sadržan je u članu 363. stav 3. tačka 5. Zakona o stvarnim pravima ( "Službene novine Federacije BiH" br.66/13 i 102/13), članu 3. 4. i 5. Pravilnika o postupku javnog konkursa za raspolaganje nekretninama u vlasništvu Federacije BIH, kantona, gradova i općina. 

U cilju rješavanja zahtjeva Karla Džebe sina Zdenka iz Mostara za utvrđivanje prava vlasništva na osnovu člana 346. Zakona o stvarnim pravima i provođenja provedbenog urbanističkog plana za područje od Biskupove glavice, kneza Branimira i kralja Petra Krešimira IV do Partizanskog groblja (Rondo II) moralo se prethodno pristupiti donošenju Odluke o neposrednoj prodaji neizgrađenog građevinskog zemljišta u vlasništvu Grada Mostara radi oblikovanja  građevinske parcele.
Članom 363. stav 3. tačka 5. propisano je da prodaja odnosno opterećenje pravom gradnje nekretnina u vlasništvu Federacije, kantona i jedinica lokalne samouprave se izuzetno može izvršiti  neposrednom pogodbom za potrebe izgradnje  vojnih objekata i objekata za potrebe državnih tijela i radi obavljanja njihovih nadležnosti, za potrebe stranih diplomatskih i konzularnih predstavništava, njihovih organizacija i specijaliziranih agencija, kao i organizacija i specijaliziranih agencija Ujedinjenih Naroda, objekata komunalne infrastrukture, objekata vjerskih zajednica i radi oblikovanja građevinskih parcela.

Odredbama člana 346. Zakona o stvarnim pravima („Službene novine Federacije BiH“ broj: 66/13 i 102/13) propisano je da ako do dana stupanja na snagu ovoga zakona nije uspostavljeno pravno jedinstvo zemljišta i zgrade po odredbama posebnog zakona, vlasnik zgrade stječe pravo vlasništva na zemljištu ispod zgrade i na onu površinu, koja je po regulacionom planu ili planu parcelacije, namijenjena da služi za redovnu upotrebu zgrade, a ukoliko regulacionim planom ili planom parcelacije nije utvrđena površina zemljišta, koje je potrebno za redovnu upotrebu zgrade, tu površinu utvrđuje nadležni organ uprave za imovinsko-pravne poslove, uz prethodno mišljenje općinskog organa uprave nadležnog za poslove urbanizma.
Pravilnikom o postupku  javnog konkursa za raspolaganje nekretninama u vlasništvu Federacije BIH, kantona, gradova i općina u članu 4. propisana je nadležnost gradskog odnosno općinskog vijeća da na prijedlog načelnika općine, odnosno gradonačelnika grada donese Odluku u skladu sa odredbama člana 363. stav 3. i 4. Zakona o stvarnim pravima.

Od strane ovlaštenog sudskog vještaka  Mirjane Bilić, ing.građ. utvrđena je tržišna vrijednost zemljišta u iznosu od 27.787,50 KM.

Uslovi i način prodaje, raskidni uslovi i drugi elementi biti će inkoporirani u ugovor o kupoprodaji sklopljen kod ovlaštenog notara.

U skladu sa navedenim Gradonačelnik predlaže Gradskom vijeću da usvoji prijedlog Odluke o prodaji neposrednom pogodbom.

